
				এই পাতাটির মুদ্রণ সংশোধন করা প্রয়োজন। 
তৎপরে মুনিগণ ক্রোধর ত্ত নয়নে আকাশপথ বিলোকন করায় তাহাদের নেত্রপ্রভার দশদিক্ রক্তবর্ণ হইয়াছিল । ৫৪ ৷
এ কি ? এ লোকটা কে ? এই কথা বলিয়৷ যেই তাহার শাপানল ত্যাগ করিতে উদ্যত হইতেছেন, এমন সময় দেবদূত তথায় আগমন করিয়া হাস্ত্যসহকারে তাহাদিগকে বলি
লেন । ৫৫ ৷
সমস্ত রাজগণ র্যাহার আজ্ঞা শিরোধাৰ্য্য করেন, ইনি সেই ইন্দ্রসদৃশ ঐশ্বৰ্য্যবান রাজা মান্ধাতা। ইনি সম্প্রতি সৈন্যগণ সমভিব্যাহারে আকাশমার্গে গমন করিতেছেন । বাণী ইহঁর পবিত্র নাম কীৰ্ত্তন করিয়া আপনাকে ধন্যা ও পুণ্য বোধ করেন। সর্ববিধ সুখ সম্পদ ইহার জন্য নির্দিষ্ট রহিয়াছে । তথাপি ই চার কখনও বৈভব জন্য গপৰ্ব দেখা যায় नई । ¢ ४-९ध्र !
ইনি ধন দানব্যপদেশে কুবের রূপ, শক্তিশালী বলিয়া কার্তিকেয়রূপ, ব্লষ (ধৰ্ম্ম ) যোগ বশতঃ মহাদেবরূপ, লক্ষীর আশ্রয় বলিয়া বিষ্ণুরূপ, প্রতাপশালী বলিয়৷ সূৰ্য্যরূপ, সৰ্ব্বজনের আহলাদক বলিয়। চন্দ্ররূপ এবং গৰ্ব্বিত জনের দপচ্ছেদ করেন বলিয়া ইন্দ্ররূপ, ইত্যাদি নানাবিধ দিব্যরূপ ধারণ করেন । ৫৯-৬০ ।
বলি রাজা পাতালে গিয়াছেন এবং দধীচি মুনি অস্থিশেষ হইয়াছেন। পরস্তু ইহার দানপ্রভাবে অদ্যপি সমুদ্র ক্ষোভ পরিত্যাগ করেন নাই । ৬১ ৷
দেবদূতের এইরূপ বাক্য শ্রবণ করিয়া মুনিগণের মধ্যবৰ্ত্তী দ্বমুখ নামক মুনি আকাশে শাপজল নিক্ষেপ করিয়াছিলেন । ৬২ ৷
তদর্শনে সেনানায়ক হাস্ত করিয়া ঐ মুনিকে বলিয়াছিলেন, মুনিবর, ক্রোধ সংবরণ করুন, বৃথা তপঃক্ষয় করিবেন না । ৬৩।
আপনার এই অভিশাপ মহাপতির নিকট গিয়া বিফল হইবে ও

